
ശിക്ഷ വെറെയാകുന്ന. ഒരു നായര സ്ത്രീയിന അദാലത്ത ചന്ദ്രയ്യൻ ബാദ്ധബിച്ച
 പാർപ്പിച്ചിട്ടുള്ളവള അവളുടെ വീട്ടിൽ പെരുമാറുകയും ആ വീട്ടിൽ ഉള്ളവര ശെഷം ഉള്ള
 വീട്ടിൽ പെരുമാറുകയും ആ വഴി ബ്രാഹ്മണർക്കും ശെഷം ഉള്ള ജനങ്ങൾക്കും പൊരായ്മ
 ആയി വന്നിരിക്കുന്ന. 13 ആമത- നമുക്ക ചന്ദ്രയ്യൻ യെഴുതുന്ന എഴുത്തുകളിൽ
 മാനക്ഷയമായിട്ടുള്ള പ്രകാരം എഴുതി അയച്ചാരെ ഇപ്രകാരം മരിയാദം അല്ല എന്ന നാം
 എഴുതി അയച്ചത അനുസരിക്കാതെ പിന്നയും പല പ്രാവിശ്യവും അപ്രകാരം തന്നെ
 അപമാനമായിട്ട എഴുതി അയക്കയും ചെയ്തു. ആ വർത്തമാനം കുമശനെർ സായ്പുമാര
 അവർകൾക്ക എഴുതി അയച്ച ബൊധിപ്പിച്ചാരെ യെനി അപ്രകാരം വരിക ഇല്ലയെന്ന
 കത്ത പീലി സ്സായ്പു അവർകളെ പെർക്ക വന്ന കാണുകയും ചെയ്തു. ഈയൊരു
 
കാരിയം  കൊണ്ടു തന്നെ ചന്ദ്രയ്യനും നാം കൂടി ഒരു രാജ്യത്ത ഇരിപ്പാൻ യെറ ഒര യൊഗ്യത
 ഉണ്ടന്ന ബൊധിച്ചിട്ടും ഇല്ല. ഇതിന്റെ മെലയെഴുതീട്ടുള്ള പലെ കാരിയത്തിന്റെയും
 അവസ്ഥകൊണ്ട നിരൂപിച്ചാലും രാജ്യത്ത കുമ്പഞ്ഞീടെ പെർക്ക നാം രാജാവെന്ന
 പെരും പറഞ്ഞ ബഹുമാനമില്ലാത്ത രാജ്യകാരിയം യെനി മെൽപ്പട്ട യെങ്കിലും
 വിജാരിക്കാതെ കഴിയണമെന്ന ഈ ചന്ദ്രയ്യൻ ഈ രാജ്യത്ത ദൊറൊഗ സ്ഥാനം കൊണ്ടു
 നടക്കുംമ്പൊൾ നമുക്ക ഈ രാജ്യത്ത ഇരിക്കണമെന്ന വഴിപൊലെ മനസ്സിൽ
 ബൊധിക്കായ്ക കൊണ്ട ഇ ച്ചന്ദ്രയ്യന മാറ്റുവാൻ കുമ്പഞ്ഞി എജമാനൻന്മാർക്ക കഴിക
 ഇല്ലയെന്നു വരികിൽ നികിതീടെ കാരിയവും ചന്ദ്രയ്യൻ തന്നെ വിജാരിക്കുക അല്ലാതെ
 നംമ്മാൽ കഴികയും ഇല്ല. യെന്നാൽ ഇതിന്റെ നെരപൊലെ വിസ്തരിച്ച സങ്കടം തീർത്ത
 തരികയും വെണം. കള്ളന്മാർക്ക സഹായമായി ചന്ദ്രയ്യൻ ചെയ്ത പൊരുന്ന വിവരങ്ങൾ
 ഇതിന്റെ വഴിയെ എഴുതി ബൊധിപ്പിക്കുകെയും ചെയ്യാം. എന്നാൽ കൊല്ലം 973
 ആമത മെടമാസം  5  നു എഴുതിയത.

902 I

1052 ആമത മഹാരാജശ്രീ വടെക്കെ അധികാരി കൃസ്തപ്പർ പീലി സ്സായ്പു അവർകളെ
 സന്നിധാനത്തിങ്കൽ ബൊധിപ്പിക്കുവാൻ വടകര മുട്ടുങ്കൽ ദൊറൊഗ ആയ്യാറകത്ത
 സൂപ്പി എഴുതിയത. എന്നാൽ മെടമാസം 12 നു കടലന്ന വർക്കാസ്സ ഓഴിക്കി ക്കൊണ്ടു
 വരുന്നത കണ്ടാരെ മുട്ടുങ്കൽ തുക്കുന്ന തൊണിയും ആളയും അയച്ചു കരവലിച്ചു
 വെക്കയും ചെയ്തു. ശെഷം പിന്നയും അന്ന പകലെത്തെ നാലമണിക്ക ഒരു വർക്കാസ്സ
 ഒഴികിക്കൊണ്ടുവരുന്നത കണ്ടാരെ ആളയും തൊണിയും അയച്ചി കരവലിച്ചി
 വെപ്പിക്കയും ചെയ്തു. ശെഷം അന്ന തന്നെ മൊന്തിക്ക എഴുമണിക്ക ഒരു വർക്കാസ്സ
 ഒഴുകിക്കൊണ്ടു വരുന്നത കണ്ടാരെ അതും കരവലിച്ചിവെപ്പിക്കയും ചെയ്തു. എന്നതിന്റെ
 ശെഷം നാലാമത കപ്പലിന്റെ ഒരി ലാങ്കബൊട്ട 38 ഒഴുകിക്കൊണ്ടു വരുന്നത കണ്ടാരെ
 അതും കരവലിപ്പിച്ചിട്ടിരിക്കുന്ന. ഇതൊക്കയും ഒരൊരെ കടപ്പിറത്ത കയറ്റി ഇരിക്കുന്ന.
 അതിന്റെ അകത്ത ഒന്നും വെറെ ഒരു വസ്തുവും ഇല്ല. അതൊക്ക കച്ചെരീന്റെ നെരെ
 കൊണ്ടുവന്ന കര ആക്കി നല്ലപ്രകാരത്തിൽ വെപ്പാൻ സായ്പു അവർകളെ കല്പന
 വന്നാൽ നല്ലവണ്ണം സൂക്ഷീച്ച വെക്കയും ചെയ്യാം. ആക ക്കൂടി നാലണ്ണം ഉണ്ട. എന്നാൽ
 കൊല്ലം 973 ആമത മെടമാസം 13 നു എഴുതിയത. അന്ന തന്നെ പെർപ്പാക്കി
 കൊടുത്തയച്ചത.

